
Ostiralean hasiko da
Mugikortasun Astea   
Zazpi eguneko egitaraua aurkeztu dute Tolosaldea Garatzenetik bultzatuta; 
erronka berriz, eskualdean mugikortasunaren kultura berri baten alde egitea da 3

Agirrezabalak, Mendizabalek eta Amantegik sentsibilizazio astearen nondik norakoak plazaratu dituzte. JON MIRANDA

BI IBILBIDEKO
MENDI MARTXA
IZANGO DA
LIZARTZAN;
HELDUENA ETA
FAMILIA GIROKOA  7

LARUNBATEAN
GAINDITZENEK
GORREN
ERREALITATEA
FESTA BIDEZ
ZABALDUKO DU 2

«Barrura begiratzen ari naiz»
Iñaki Martiarena Mattinek, Txiste eta danbolina erakusketa ikusgai du 
Alegiako Erretirodunen tabernan iraila amaiera bitarte. Lanek begirada 
bikoitza eskaintzen dutela aitortu du: «Urte askotan kanpora begira aritu
naiz prentsan eta, azken urteetan barrura begiratzen ari naiz, emozioei». 6

Bozkatzeko garaia iritsi zaio 
‘Ataria’-ko Udako Argazki Lehiaketari  
Irailaren 23a bitarteko epea dago Udako Argazki Lehiaketako
sariduna erabakitzeko. Bozka emaleek ere saria jasotzeko 
aukera dute. Barruan ikusgai zortzi finalisten argazkiak 4-5



Gainditzen-ek Gorren
Sentsibilizazio Astea
antolatu du; larunbata
egun nabarmenena
izango da

ITZEA URKIZU 

Epailearen aurrera joan behar, eta
goiz osoan deklaratu ezinik egotea,
adibide bat besterik ez da pertsona
gorren egunerokoan. Interpretearen
beharra izan liteke nabarmenena,
baina beste hamaika egoerari aurre
egin behar izaten diete. Gainditzen
elkarteko kideek ondotxo ezagutzen
dituzte oztopo horiek guztiak eta,
hain zuzen, hori plazaratzeko ha-
maika urte daramatzate Gorren
Sentsibilizazio Astea antolatzen.

«Pertsona gorrok entzuleen esku-
bide berberak ditugu, eta aukera
berdintasun hori izango bagenu, go-
goa eta motibazioa ere handiagoak
izango lirateke, adibidez, ikaskete-
tarako», dio Julian Rodriguez antola-
tzaileak. Bide horretan, hamabiga-
rren sentsibilizazio asteari ekin berri
diote, egitarau zabalarekin.

Joan den astelehenean hasita, la-
runbatean amaituko da aste bere-
zia, eta haur, gazte nahiz helduen-
gana iritsi nahi dute. Izan ere, urteo-
tan guztiotan, eskualdeko
jendearen interesa hazi dela nabari-
tu dute Tolosaldeko eta Goierriko

pertsona gorren Gainditzen elkarte-
ko kideek: «Jendea inplikatu da, eta
zeinu hizkuntza gero eta gazte
gehiagok ikasi nahi izaten dute; or-
dutegiekin-eta arazoak izaten diren
arren, ikastaro asko antolatzen ditu-
gu».

Kontzientziaziotik enpatiara

Gorren sentsibilizazio asteak urtero
izaten ditu errepikatzen diren ele-

Entzuteko ezintasuna beste
behin entzunaraziko dute

mentuak; beren fruituak ematen di-
tuztenaren seinale. 

Batetik, haur eta gaztetxoei en-
tzuteko ezintasunaren berri ematea
ezinbestekotzat dute elkarteko ki-
deek eta, bide horretan, eskualdeko
zenbait ikastetxetara bisitak egingo
dituzte astean zehar, hitzaldiak es-
kaintzeko. 

Baina hitzaldiak ez dira ikastetxe-
etan amaituko, izan ere, suhiltzaile-

en etxera nahiz Gurutze Gorrira ere
bertaratuko dira. Bi lekuetan, jende-
aren larrialdiak arintzen edo kon-
pontzen saiatzen dira, baina, noski,
larri dagoen pertsona gorra denean,
egoera erabat aldatzen da. 

Gainditzen elkarteko kideek egi-
tarauaren aurkezpenean azaldu zu-
tenez, oraindik erronka bat da go-
rrak artatzea, eta lehen sorospenen
inguruko saioak antolatu dituzte. 

Azkenik, eta, beste hainbat hitzor-
durekin batera, larunbata izango da
egun potoloena, goizetik iluntzera
bitarteko festa antolatu baitute,
sentsibilizazio kolorez jantzirik. Ba-
tukada, antzerkia, ipuinak, opari
zozketa nahiz testigantza-kontaki-
zunak izango dira, gor zein entzule-
entzat. 

Aipatzekoa da, datorren urriaren
24a ere egutegian seinalaturik dute-
la Gainditzen elkarteko kideek, or-
duan ospatuko baitute Zeinu Hiz-
kuntzan egindako zinema jaialdia,
seigarrenez. 
• tolosa@ataria.info •

Euskal Herria plazan aurkeztu zuten aurtengo egitaraua, Gainditzen elkarteko kideek. ITZEA URKIZU

IRAILAK 19, LARUNBATA

12:00. Plaza Zaharrean, Komuni-
kazio oztopoak lehiaketako marraz-
kien erakusketa.
- Batukada, Lasarte-Oriako Dinbi
Danba taldea.
- Antzerkia zeinu hizkuntzan: Olé,
Olé, Madrilgo El Grito taldearen es-
kutik.
- Ipuin kontalaria zeinu hizkuntzan.
- Eskoletako marrazki lehiaketako
sari banaketa.
- Opari zozketa.
* Hori guztia itzultzaile bidez egingo
dute.
17:30. Kultur etxean, bi hitzaldi:
- Roxana Rey eta Jenny De Gea, La
desintoxicación y la alimentación
saludable.
- Jose Luis Gacia Ginard mallorka-
rra, Hego Ameriketan bizikletaz ba-
karrik egindako bidaiaz ariko da,
besteak beste: Rutas del silencio.  

Egitaraua

Tolosa

LAN ESKAINTZA

Estetizista: Estetizista bat behar
da esperientzia handiarekin. Intere-
satuek deitu: 625 70 50 62ra.

LAN BILA

Etxeko lanak eta haurrak: Hau-
rrak eta helduak zaintzeko pertso-
na euskalduna eskaintzen da, arra-
tsaldez. Kotxea badaukat: Deitu
633 28 52 70 telefono zenbakira.

Iragarki 
laburrak

Udaberriko ikastaroen
zerrendak ikusgai

TOLOSA. Datorren astean ekingo
diete, Udaberri dantza taldean, haur
eta gaztetxoen ikastaroei. Horrela,
irakasle, talde eta ordutegiak orain-
dik ere ikus daitezke dantza taldea-
ren webgunean, www.udaberri.eus
helbidean. 

TolosanKlisk
lehiaketako botoak

TOLOSA. Tolosako egutegiko argazki
lehiaketa azken txanpan da, eta in-
ternet bidez botoa emateko epea za-
balik da, jada, www.tolosa.eus/tolo-
sanklisk atarian. Parte hartzen du-
tenen artean iPad bat zozkatuko
dute. 

Enplegunen izena
emateko aukera

TOLOSALDEA. Urriaren 1ean eta
2an enplegu azoka izango da Lehi-
berrin, eta langabetuek izena ema-
teko aukera dute, Lehiberrin bertan
edo lehiberri@lehiberri.eus-en. Aste
honetan, informazio saioak eskain-
tzen ari dira.

I. URKIZU 

Galdu ezinezko hitzordu bilakatu da,
askorentzat, eta esperientzia eta ja-
kintza berriak berenganatzeko au-
kera, hainbat eta hainbatentzat. To-
losako Jabetze eskola beste behin
martxan da eta, urritik abendura bi-
tarte, musika, literatura nahiz arike-
ta fisikoa izango dira, beste hainbat
jarduerarekin batera, emakumeen
eskura. 

Hiru hilabeteko egitarauak pres-

tatu ohi ditu Tolosako Udaleko Ber-
dintasun sailak, eta ikasturte hasie-
rakoa benetan tentagarria da. 

Horrela, saio batzuk errepikatuko
dituzte, eta beste asko berriak izan-
go dira. Zoru pelbikoa lantzeko taile-
rra, batukada, munduko emakume-
en literatura, gizonen eta feminis-
moaren inguruko hitzaldia,
komunikazioari eta jabetzeari bu-
ruzkoa, autodefentsa feminista
nahiz beste hainbat saiok betetzen
dute abendura bitarteko agenda. 

Agenda horretako izen-ematea
kultur etxean egin daiteke jada, eta
ikastaro bakoitzaren informazio
osoa, berriz, han bertan edo
www.tolosa.eus atarian eskura dai-
teke. 

Bizimodua ere parekide
bihurtzeko, martxan da
Jabetze eskola

Ikastaroetako izen
ematea zabalik da,
jada, Tolosako 
kultur etxean



JON MIRANDA TOLOSA

Tolosaldean motorizazio tasa biz-
tanleko 0,81 ibilgailukoa da, Gipuz-
koa eta EAEko bataz bestekoa bai-
noaltuagoa. Garbiñe Mendizabal,
Tolosaldea Garatzeneko Udal saile-
ko arduradunak eman ditu horren
inguruko arrazoiak: «Landa ere-
muan herri asko dago eta eskualde
barneko errepide konexioa ona da.
Orain arte, garraio publikoko eskain-
tza eskasa izan dugu». Aurtengo Eu-
ropako Mugikortasun Asteak, hain
zuzen, helburu hori bilatzen du: ga-
rraiobideen erabilera egokia egitea.

2007ko EAEko mugikortasuna-
ren inguruko ikerketa batek eman-
dako datuen arabera, Tolosaldeko
biztanleen joan-etorrien %54a au-
toz egiten zen, %10a garraio publi-
koan eta %36a modu alternatiboan,
alegia, oinez edota bizikletan. «Auto-
aren erabilera gutxitu eta beste ga-
rraiobide ezberdinen erabilpena
sustatzeko asmoz, azken urteetan
oinarriak jartzen ari gara», nabar-
mendu du Mendizabalek.

Tolosaldea Garatzenek eta es-
kualdeko udalek garraio publikoa-
ren sistema hobetzen jarri dute
erronka azken urteetan. Tolosa eta
Donostia arteko zerbitzua hobetu
da, herritarren beharretara egoki-
tuz. Bestalde, abendutik hona, Tolo-

saldeabusen eskaintzak bilakaera
handia izan du. «%60ko gorakada
izan du erabilerak azkeneko datuen
arabera». Etengabeko hobekuntzak
tarteko, Orixeko institutura doan
zerbitzuan edota landa eremura do-
azen taxietan egokitzapenak egiten
ari dira ikasturte hasieran. Gainera,
eskualdeko udaletan Lurraldebuse-
ko txartela ateratzeko eta kargatze-
ko aukera sustatzen ari dira.

«Bizikletaren inguruan ere egin
dira ekimenak azken urteetan:
aparkalekuak jarri dira, sarea handi-
tzen doa eta eskaintza hobetzen ari
gara". Mendizabalek azpimarratu
duenez, Gipuzkoako Foru Aldundiko
garraio sailarekin bidegorri sarea
zabaltzeko ahalegina egin dute:
«Horren adibidea da, Anoeta eta To-
losa artekoa. Bi hilabete barru prest
egotea espero dugu». Bertatik igaro-
ko da larunbateko bizikleta bira.

Mugikortasunaren
kultura berri baten alde
‘Do the right mix’
leloarekin ospatuko
da Mugikortasun
Astea gaurtik aurrera

Tolosan mugikortasun politikak

Tolosaldea Garatzeneko Udal sai-
lak, mugikortasun politikak susta-
tzen ditu udalerriz udalerri eta nora-
bide horretan pausoak eman dira,
adibidez, Tolosan. Patxi Amantegi,
Ingurumen zinegotziak nabarmen-
du duenez, «motorrik gabeko mugi-
kortasun ereduak bultzatu nahi di-
tugu aurrerantzean ere. Garraio pu-
blikoa indartu eta mugikortasun
planaren barruan, herri barruko bi-
degorri sarea bultzatuko dugu».

Lehen kotxeentzat ziren eremuak
oinezkoentzat irabazten ari dira To-
losan. «Alde Zaharrean trafikoa erre-
gulatzeko neurriak hartu ditugu, es-
paloiak zabaltzeko bidean gabiltza
eta irisgarritasunerako egokitzape-
nak egin ditugu».

Mikel Agirrezabala, Ibarrako alka-
teak, hilaren 29ra bitartean antola-
tutakoen berri eman du.

Agirrezabala, Mendizabal eta Amantegik aurkeztu dute Mugikortasun Astea. J. M.

Tolosaldea

IRAILAK 18, OSTIRALA

Ibarra. Isun Sinbolikoak. Uzturpe
Ikastolako ikasleek  isun sinboliko-
ak ezarriko dituzte karga eta des-
karga eremuetan.

IRAILAK 19, LARUNBATA

Villabona. Berdura plazan, bizikle-
taren bigarren eskuko azoka egingo
dute.
• 08:45tik 10:30ra materiala jaso-
ko dute azokarako.
• 10:30tik 13:30ra azoka.
• 11:00etatik 12:00ra bizikletak
konpontzeko tailerra.
Zizurkil. Bizikleta mantentzeko tai-
lerra egingo dute Joxe Arregi plazan.
• 10:00etatik 13:00era norberak
bere bizikleta eraman eta tailerra-
ren antolatzaileek bizikleta egoki-
tzen lagunduko dute.

Egitaraua

IRAILAK 20, IGANDEA

Tolosaldea. Bizikleta bira Tolosal-
dean bidegorritik barrena.
• 10:30an Asteasu eta Ikaztegieta-
tik Poxpolo eta konpainiarekin.
• 11:00etan Tolosako Usabal kirol-
degian elkargunea.
• 11:30an Anoetan hamaiketakoa
eta sari banaketa.

IRAILAK 22, ASTEARTEA

Tolosa. Triangulon tailerrak.
• 11:00etan Segurtasunez ibili bizi-
kletaz! mugikortasun tailerra egin-
go dute ikastetxeekin.
• 11:00etatik 13:00etara Tolosal-
deko garraio publikoaren inguruko
informazio puntua.
Ibarra. Oinez Ikastolara! Plazatik
ikastalara autorik eta autobusik ez
da ibiliko.

IRAILAK 23, ASTEAZKENA

Aduna. Bizikleta mantentzeko taile-
rra.
• 17:00etatik 19:00etara norberak
bere bizikleta eraman eta eta taile-
rraren arduradunek egokitzen la-
gunduko dute. 

IRAILAK 29, ASTEARTEA

Villabona. Berdura plazan informa-
zio puntua.
• 11:00etatik 13:00etara Tolosal-
deko garraio publikoaren inguruko
informazio puntua jarriko dute.

IRAILAREN 16TIK 22RA

Tolosaldea Bus. MUGI txartelak
doan egiteko aukera izango da Tolo-
saldea Busen bulegoan, Tolosan,
Barrena kaleko 3. zenbakian.

ERREDAKZIOA ALBIZTUR

Mari Carmen Dorronsoro, Isidro
Condado, Ainhoa Galarza, Karlos
Ugartemendia, Isabel Matxinandia-
rena, Aitziber Orbegozo eta Xabier
Maiza izango dira Albizturgo Batzor-
de Kudeatzailearen bokalak.

Hiru eguneko epean, ezohiko bil-
kura egingo da batzordea sortzeko.
Bertan, bokal kudeatzaileek kargua
hartuko dute, eta beraien artean
bozketa egingo dute presidentea
aukeratzeko. Boto gehien erdiesten
dituena izango da, hain zuzen, Tolo-
saldeko udalerrian alkatetzaren es-
kumenak eta ahalmenak bere gain
hartuko dituena.

Joan den maiatzaren 24ko udal
hauteskundeetan 249 erroldatik
170 herritarrek eman zuten botoa.
Aurkeztu zen hautagaitza bakarrak,
PSE-EErenak, 13 bozka lortu zituen
eta 157 boto txuri izan ziren. Alderdi
sozialistak aurkeztutako hauta-
gaiek Tolosaldeko Hauteskunde Ba-
tzordeari jakinarazi zioten uko egi-
ten ziotela karguari.

Hauteskunde legean aurreikus-
ten den bezala, Foru Aldundiak PSE-
EEri eskatu zion zazpi lagun propo-
satzeko, Albizturren udal gobernu
eta administrazioa kudeatzeko ba-
tzordeko kide izateko. Hamabost ki-
dez osatutako herritar talde batek
hartu zuen ardura hori. Talde horrek
proposatuak dira Batzorde Kudea-
tzailean arituko diren zazpi lagune-
tako sei eta alderdi sozialistak aur-
keztu du Xabier Maiza bokal laneta-
rako. Zinegotzi funtziotan arituko
dira guztiak.

Albizturgo Batzorde
Kudeatzailearen bokalen
izendapena onartu dute 
Hiru eguneko epean
ezohiko bilkura egingo
dute kargua hartu eta
presidentea aukeratzeko

ERREDAKZIOA ZIZURKIL

Eskaintza zabala da aurten Zizurki-
len egingo dutena, bai helduei, baita
haurrei dagokienez ere.

Helduei begira, aurreko urteetako
ikastaro batzuk jarraituko dute:
zumba, forman jar zaitez, yoga,
patchwork, pilates, sabel dantza,
eskulanak eta helduentzako gim-

nastika. Berrikuntzei dagokienez,
berriz, bi nodedade izango dira:
munduko dantzak Atxulondo kultur
etxean eta antzerki tailerra Iriarte
kultur etxean.

Umeen kasuan, Bukalai dantza
taldeak ikastaroak eskainiko ditu
aurten ere, asteazkenetan. Baina
berrikuntzak ere izango dira umeen
ikastaroetan; hain zuzen, gimnasti-
ka erritmikoa eta multiekintza ikas-
taroa eskainiko dira ikasturte hone-
tan. 

Izena emateko, Aurrerako udal
bulegoetara azaldu edo 943 69 24
95 telefonora deitu daiteke.

Berrikuntzekin dator,
aurten udalak antolatu
duen ikastaro eskaintza 
Irailaren 25era bitartean
eman ahal izango da
izena Zizurkilgo Udalak
antolatutako ikastaroetan



Zortzi argazki
finalistetatik 
bi onenak

saritzeko garaia

Argazki onenaren aldeko bozka
emateko epea hilaren 23a bitartean
luzatuko da; pertsona bakoitzak 
bozka bat eman dezake 

TOLOSALDEKO ATARIA-ren Udako Argazki lehiaketa azken
txanpan sartzear da, eta dagoeneko jaso beharreko
argazki guztiak bildu ditugu. Guztira 62 argazki izan
dira. Toki, kolore eta ezaugarri ezberdinekoak.   

Guzti horietatik galbaea pasa, eta alboan dituzue
aurtengo finalera iritsi diren zortzi argazkiak. Bolibia,
Noruega, Baliarrain, Tafalla edota Indiara eramaten
gaituzte. Zeruaren eta lurraren misterioak. Begirada
eta irribarra. Kafe bat hartzera gonbidatzen duten aul-
kiak edota uraren isla eta koloreak. 

TOLOSALDEKO ATARIA-ko epaimahaiak aukeratuko du
zein den aurtengo irabazlea, eta beraz, Arantzako (Na-
farroa) Aterpean bi lagunentzako afaria, gaua eta go-
saria eskuratuko dituena. Bigarrengo saria, ordea,
harpidedun edota sare sozialen eskutik etorriko da.
Lurlanen bertako produktuez osatutako sorta bat izan-
go da bigarren argazki sarituarentzat. 

Gustuko argazkiaren alde egiteko aukera

Gaurtik hasi, eta hilaren 23a bitartean argazki ederre-
naren aldeko bozka emateko aukera izango da. 943
65 56 95 telefono zenbakira deituz, argazkiak@ata-
ria.info helbidera idatziz edota twitter eta facebook bi-
dez eman ahalko da. Pertsona bakoitzak bozka bat
emateko aukera izango du eta argazkiaren zenbakiaz
gain, izen-abizenak eta telefono zenbakia jarri behar-
ko ditu. Harpideduna izanez gero, baita harpidedun
zenbakia ere. Bozka ematen duten harpidedunek opa-
ritxo bat eskuratzeko aukera izango dute. Hauen arte-
an,TOLOSALDEKO ATARIA-ko produktuekin osatutako sorta
bat zozketatuko da.   

Bi argazki sarituak hilaren 25eko astekarian argita-
ratuko dira. 

Argazki Lehiaketa

1. Urko Ormaetxea. Bolivian Salar de Uyuni-n

ateratako argazkia ilunabar aldean, abuztuaren

3an.

2. Leire Zabala. Gau ilun batean, portua

argitzen zuten etxeekin maiteminduta geratu

ginen Bergen herrian.

3. Aratz Elkoro. Kirguizstan-en ateratako

argazkia abuztuan; Kirguizstaneko nomadak

erabiltzen dituzten yurtak.

4. Aintzane Valencia. Urederra Parke

Naturalean ateratako argazki bat da.

5. Nere Karrera. Indiako Pune hiriko slum-etan

ateratakoa da. Bertan Asha-Kiran Ong-ko kideek

egiten duten lana ikusten ari ginela.

6. Gaizka Unzueta. St-Remy-de-Provence

herriko kalexka bat ageri da. Aspalditik

ezagutzen nuen lekua eta aurten

neskalagunarekin itzuli eta bertan egon ginen.

Ez dute munduko kaferik onena egiten

kafetegian... baina lekua zoragarria da!

7. Miguel Urbistondo. Izarrez beteriko gau epel

batean, Tafallako uharka zahar bati eginiko

argazkia.

8. Ibon Azpilikueta. Baliarraindik aterata,

gauaren hasieran, ilargia azaltzeko puntuan.

1

2

4

3

5

7

6

8



Zortzi argazki
finalistetatik 
bi onenak

saritzeko garaia

Argazki onenaren aldeko bozka
emateko epea hilaren 23a bitartean
luzatuko da; pertsona bakoitzak 
bozka bat eman dezake 

TOLOSALDEKO ATARIA-ren Udako Argazki lehiaketa azken
txanpan sartzear da, eta dagoeneko jaso beharreko
argazki guztiak bildu ditugu. Guztira 62 argazki izan
dira. Toki, kolore eta ezaugarri ezberdinekoak.   

Guzti horietatik galbaea pasa, eta alboan dituzue
aurtengo finalera iritsi diren zortzi argazkiak. Bolibia,
Noruega, Baliarrain, Tafalla edota Indiara eramaten
gaituzte. Zeruaren eta lurraren misterioak. Begirada
eta irribarra. Kafe bat hartzera gonbidatzen duten aul-
kiak edota uraren isla eta koloreak. 

TOLOSALDEKO ATARIA-ko epaimahaiak aukeratuko du
zein den aurtengo irabazlea, eta beraz, Arantzako (Na-
farroa) Aterpean bi lagunentzako afaria, gaua eta go-
saria eskuratuko dituena. Bigarrengo saria, ordea,
harpidedun edota sare sozialen eskutik etorriko da.
Lurlanen bertako produktuez osatutako sorta bat izan-
go da bigarren argazki sarituarentzat. 

Gustuko argazkiaren alde egiteko aukera

Gaurtik hasi, eta hilaren 23a bitartean argazki ederre-
naren aldeko bozka emateko aukera izango da. 943
65 56 95 telefono zenbakira deituz, argazkiak@ata-
ria.info helbidera idatziz edota twitter eta facebook bi-
dez eman ahalko da. Pertsona bakoitzak bozka bat
emateko aukera izango du eta argazkiaren zenbakiaz
gain, izen-abizenak eta telefono zenbakia jarri behar-
ko ditu. Harpideduna izanez gero, baita harpidedun
zenbakia ere. Bozka ematen duten harpidedunek opa-
ritxo bat eskuratzeko aukera izango dute. Hauen arte-
an,TOLOSALDEKO ATARIA-ko produktuekin osatutako sorta
bat zozketatuko da.   

Bi argazki sarituak hilaren 25eko astekarian argita-
ratuko dira. 

Argazki Lehiaketa

�2015eko irailaren 16a, asteazkena / Tolosaldeko Ataria    5

Argazki Lehiaketa

�4 2015eko irailaren 16a, asteazkena / Tolosaldeko Ataria

1. Urko Ormaetxea. Bolivian Salar de Uyuni-n

ateratako argazkia ilunabar aldean, abuztuaren

3an.

2. Leire Zabala. Gau ilun batean, portua

argitzen zuten etxeekin maiteminduta geratu

ginen Bergen herrian.

3. Aratz Elkoro. Kirguizstan-en ateratako

argazkia abuztuan; Kirguizstaneko nomadak

erabiltzen dituzten yurtak.

4. Aintzane Valencia. Urederra Parke

Naturalean ateratako argazki bat da.

5. Nere Karrera. Indiako Pune hiriko slum-etan

ateratakoa da. Bertan Asha-Kiran Ong-ko kideek

egiten duten lana ikusten ari ginela.

6. Gaizka Unzueta. St-Remy-de-Provence

herriko kalexka bat ageri da. Aspalditik

ezagutzen nuen lekua eta aurten

neskalagunarekin itzuli eta bertan egon ginen.

Ez dute munduko kaferik onena egiten

kafetegian... baina lekua zoragarria da!

7. Miguel Urbistondo. Izarrez beteriko gau epel

batean, Tafallako uharka zahar bati eginiko

argazkia.

8. Ibon Azpilikueta. Baliarraindik aterata,

gauaren hasieran, ilargia azaltzeko puntuan.

1

IMANOL GARCIA LANDA  ALEGIA

Iñaki Martiarena Mattin marrazkila-
riaren Txiste eta danbolina erakus-
keta ikusi daiteke Alegiako Erretiro-
dunen Tabernan hilaren bukaera ar-
te. Tenperaz egindako ilustrazioa
eta umore grafikoa nahasten dituen
20 lan inguru daude zintzilik. Autore-
ak azaldu duenez, erakusketarekin
«lehenengo helburua da nire burua
adieraztea. Hori, denok dugun beha-
rra da. Bigarren helburua da komu-
nikatzea, tabernariekin zein publiko-
arekin. Eta hirugarrena da norbaitek
interesa badu lanen batekin, hori
erosteko aukera izatea».

Urte eta erdi darama tabernatan
eta kultur etxeetan erakusketak egi-
ten. Horietako bat Ibarrako kultur
etxean ekainean izan zen. «Prozesu
dinamikoa izaten ari da, lan berriak
egin ahala joaten naiz hurrengo era-
kusketan tartekatzen. Abuztuan ja-
rri nuen Donostian, eta Alegian han
erakutsitako batzuk eta beste berri
batzuk jarri ditut», azaldu du Martia-
renak. 

Bere bizipen pertsonaletan oina-
rritutako gogoetak eta kanpora begi-
rako gogoetak daude lanetan. «Begi-
rada bikoitza dago», esan du. «Urte
askotan kanpora begira aritu naiz
prentsan eta, azken urteetan bilaka-
eraren poderioz barrura begiratzen
ari naiz, emozioei». Ez ditu ildo jakin
batekin egin lanak, baina aurrera jo-
an ahala, ikusi du jendea dela ildoa:
«Lanak egin ahala, konturatu nin-
tzen guztietan jendea ateratzen ze-
la». 

Kultur etxeak eta tabernak era-
kusleku osagarriak direla dio Martia-

renak. «Tabernetan beste publiko
batera hurbiltzen da. Elikatzeko bes-
te modu bat da ere, edatea eta jate-
az aparte. Era berean jendeak ikus-
ten du hor dagoela obra bizirik». Era-
kuslekuei buruz beharrezkoa dela
gogoeta egitea esan du. «Nahas-
mendu handia dago kultura eta en-
tretenimenduaren artean. Erakus-
keta hauekin gauza txikitara joaten
gara. Gaur egun puri-purian dagoen
gaia da, inbertsio handiak egiten ari
baitira azpiegituretan».  

Beste hausnarketa bat ere egiten
du Martiarenak: «Uste dut aurrez au-
rreko harremanak galtzen ari direla,
eta nik uste dut estimatzen dugula
denok aurrez aurreko harreman ho-
ri». Horri bide emateko, bihar ekitaldi
«apal» bat egingo dute, bera tartean
dela: «Gustatzen zaigu gauza txikiak
egitea, hurbiltasunez. Erakusketa
bizitzeko, alaitzeko asmoz egingo
dugu». Trikitia eta alboka joko dute,
eta Martiarena berarekin bere lanaz
hitz egiteko aukera izango du jende-
ak. 19:30ak inguruan izango da, eta
tabernaren inguruan ariko dira.

Iñaki Martiarena: «Lehenengo
helburua norbera adieraztea da»
Alegiako Erretirodunen
Tabernan erakusketa jarri
du ilustrazioa eta umore
grafikoa uztartuz

I. GARCIA LANDA ALEGIA

Ikasturte berriarekin batera, Alegia-
ko kultur etxeak ere 2015-2016
denboraldiari begira prestatu di-
tuen ikastaro eta jardueren berri
eman du. Jarduera horiek guztiak
urriko lehen egunetan hasiko dira
eta izena emateko epea irailaren
23an bukatuko da. Guztira sei ikas-
taro daude aukeran: aerobik, aero-
bik junior, hirugarren adinekoen
gimnastika, gimnastika erritmikoa,
pilates eta spinning. Interesa dute-
nek 10:00etatik 13:00etara eta
19:00etatik 21:00etarako ordute-
gian eman ahal izango dute izena. 

Aerobik ikastaroa astelehen, as-
tearte eta ostegunetan izango da,
19:00etatik 20:00etara, eta urria-
ren 1ean hasiko da. Aerobik junior
(12 urtetik aurrera) astearte eta os-
tegunetan, 17:00etatik 18:00etara
eta urriaren 1ean hasiko da. Hiruga-
rren adinekoen gimnastkia, astele-
hen, asteazken eta ostiraletan da,
11:00etatik 12:00etara, eta urria-
ren 2an hasiko da. Gimnastika errit-
mikoa (6 urtetik aurrera) ostiraletan
izango da, 17:00etatik 18:00etara,
eta urriaren 2an hasiko da. Pilates,
astearte eta ostegunetan,
16:30etik 17:30era, eta urriaren
1ean hasiko da. Spinning, astele-
hen eta asteazkenetan, 10:00etatik
11:00etara eta 18:30etik
19:30era, eta urriaren 5ean hasiko
da. Informaziorako 943 65 46 98
zenbakira deitu daiteke edo kultu-
ra@alegia.net postara idatzi. Bestal-
de, ikastaroren batean izena ema-
ten duenak osorik ordaindu behar-
ko du, nahiz eta gero ez bertaratu.

Hilaren 23an amaituko da
izena emateko epea;
ikastaroak urriaren lehen
egunetan hasiko dira

Sei ikastaro
eskainiko dira
Inaxio Begiristain
Kultur eta 
Kirol Etxean

Hilberriak eta urteurrenak

Goltzurko zelaia. Paraje eder honetatik pasako da ibilbide laburra. ATARIA

ASIER IMAZ LIZARTZA

Lizartza inguruko parajeak zeharka-
tuko dituen mendi martxa igandean
izango da. Helduentzako ibilbideak
24 kilometro izango ditu, eta familia
giroan egiteko moduko ibilbide labu-
rrak, hiru kilometro. Izena emateko
aukera egunean bertan egongo da,
irteera puntuan. Hala eta guztiz ere,
antolakuntza lanak errazteko, ahal
den neurrian ostirala baino lehen
apuntatzea eskatu dute; kirolpro-
bak.com webgunean.  

Igandekoa ez da mendi lasterketa
bat, mendi martxa bat baizik. Bost
edo sei ordutan egiteko moduko
itzulia dela esan dute antolatzaile-
ek, eta martxan zehar hainbat kon-
trol puntu jarriko dituzte, ura eta ja-
nariarekin. 

Parte hartzaile guztien artean
zozketak egingo dira amaieran. Ho-
rrez gain, bazkaria eta haurren gu-
nea egongo dira. 

Herritarrek antolatua

Lizartzako preso politikoen senideei
laguntzeko antolatu dute mendi
martxa. Aitor Agirrebarrena eta Gari
Etxeberria Andaluzian daude preso,
Euskal Herritik 1.000 kilometrotara.
«Dispertsioaren gastuei aurre egite-
ko ekimen desberdin bat antolatu
nahi izan dugu, eta lantaldea osa-
tzerako garaian herritarren erantzu-
na oso ona izan da», adierazi dute
antolatzaileek. Egunean bertan 50
bat boluntario ibiliko dira lanean,
mendian eta bazkariaren bueltan,
dena arazorik gabe joan dadin. Guz-
tiek, inguruko herritarrak mendi
martxara deitu dituzte. 

Lizartza inguruko paraje
ederretatik barrena mendi
martxa antolatu dute
‘Lizartzatik mendiz
mendi Etxera!’
igandean izango da; bi
ibilbide egongo dira

Lizartzako hainbat herritar mendi martxa antolatzeko bileran. ATARIA

IRAILAK 20, IGANDEA

Ibilbideak: 

• Luzea, 24,07 km: Lizartzako pla-
zatik Otsabiora; ondoren, Añi, Ilarra-
tsu, Narbaitzu, Besabe, Orexa eta
Lizartza. Bost edo sei ordutan egite-
ko moduko itzulia. Bidean, kontrol
puntuetan edaria egongo da. Bi
puntutan jatekoa ere egongo da. 
• Laburra edo familia giroan 
egitekoa: 3,36 km: Lizartzatik 
Goltzurko zelaira eta berriro herrira. 

Mendi martxa, datuak

Izen ematea: Irailaren 18ra bitarte
www.kirolprobak.com webgunean.
Egunean bertan, irteera aurretik
plazan. Aurrez izena ematearen 
garrantzia azpimarratu dute antola-
tzaileek, dena egoki prest izateko.  
• Luzea: 15 euro. Egunean bertan
18 euro. 
• Laburra: Haurrek 5 euro (5-13
urte) eta helduek 10 euro. 
Irteera orduak: 

• Luzea: 07:30ean. 
• Laburra: 10:30ean.

Bestelako oharrak: 

• Ibilbidea luzea nahiz laburra
amaitzen duten guztientzat 
diploma bat egongo da amaieran. 
• Izena eman duten guztientzat
bazkaria egongo da amaieran. 
Martxan parte hartu ez arren, 
bazkararira joateko aukera dago.
• Haurrentzat puzgarrien gunea
egongo da bazkalostean.
• Zalantzak argitzeko edo informa-
zio gehiagorako: 638 88 91 63 
(Nagore). 

Udazkena, 
arraunzalearen 
bihotz-begietan

Vivaldik musika jarri zien, eta Lizardik hitzik ederrenak. Gehienok, or-
dea, ikastola garaian ikasi genituen urtaroak. Lau guztira, hiru hilabe-
tekoak, hamabiko urtea osatzeko. Baina, matematiketatik baino, ez
ote daude gertuago, urte-garaiak, sentimenduetatik?

Tolosan, inauteriek antolatzen dute askoren urtea; gauzak inaute-
rien aurretik edo ondoren gertatzen dira. Gauzak, eta tristurak eta po-
zak. Eta koloreen festa batetik beste batera jauzi eginez, sentipen ber-
tsuak sortzen dituzte estropadek; edo estropadak. Egutegiak nahi due-
na esanda ere, Kontxak arraunlari eta arraunzalearen urtea
antolatzen duelako. Gauzak Kontxa aurretik edo ondoren gertatzen
dira. Tristurak eta pozak, hemen ere, ikaragarrizkoak.

Aurten amaitu da estropada santua, batzuoi hizketagai bakar bilaka-
tu zaiguna. Eta, udari oraindik egutegiko laukitxo zenbait geratzen zaiz-
kion arren, Kontxa amaitzea eta udazkena iristea bat izaten dira, nos-
talgiaren nostalgiaz. 

Estropuak askatu eta hostoak erori. Hostoak erori, eta itxuraldatu,
arraunlari askoren kamisetak bezala. Udazken koloretan, marroia, la-
ranja, gorria edo horia. 

Berak urdin-marroia defendatu izan zuen, eta gorria azken urteotan.
Nik, ordea, udazken-kolore horietatik zein aukeratuko nukeen esan be-
harrik ere ez dago. Azken boladako telebista-topikoetatik ihes eginez,
gainera, erlijio horiari errezu egin izan diot beti, euskaldun on bezala
"kuadrilla ala hil" oihukatu beharrean. 

Baina arrauna kolore batetik besterako txaloek ere egiten dute eta,
are gehiago, emakumezkoen euskal arraunean historia idatzi zuen tal-
de hartako kide batez ari bagara. 2013an ere, gauzak Kontxa aurretik
eta ondoren gertatu zirelako, eta Ioana Alijostesek pozak gehiago izan
zituelako, tristurak baino. 

Udazkenaren atarian, estropua behin betiko askatu eta kolorerik
gabe geratuko da, baina ez urtarorik gabe; alderantziz, nago lau urta-
roez sekula baino gehiago gozatuko duela orain. Zutabetxo hau izan
dadila, beraz, horitik urdin-marroi-gorrirako azken txalo zaparrada. 

ITZEA URKIZU

ASIER IMAZ TOLOSA

Martutenek iaz denboraldi borobila
osatu zuen. Denboraldiko lehen par-
tida, beraz, gogorra tokatu zitzaion
Tolosa CF-ri. Etxetik kanpo jokatze-
ak ordea ez zituen beldurtu urdinak,
eta lehen zatian 0-2 jarri ziren aurre-
tik, Berezi eta Arrieta goleatzaileei
esker.

Justo Lillo entrenatzaileak honela
ikusi zuen partida: «Bagenekien aur-
kari zaila izango zela Martutene. Iaz
bigarren itzuli handia egin zuten, eta
gazte batzuekin osatu dute taldea.
Oraindik elkar hartzen ari direla uste
dut. Partidako lehen minutuetan bi

taldeak hartu eta eman ibili ziren,
baina gero baloiaren jabetza gurea
izan zen. Nahiko txukun ibili ginen,
nahiz eta akats batzuk egin. Oroko-
rrean ondo esango nuke».

Lehen zati horretan iritsi ziren to-
losarren bi golak. Bigarren zatian,
«aurkariaren atera azkarregi» iritsi
nahi izan zutela dio Lillo entrenatzai-
leak. «Lehen 20 minutuetan nahas-
tuegi ibili ginen. Egia da beraiek
gehiago presionatu zutela, baina la-
saitasuna falta izan zitzaigun». Hori,
aldaketekin lortu zuten tolosarrek.
Azken minutuetan, jokoa erabat
kontrolaturik izan zuten urdinek, Li-
lloren esanetan. 

Bi gol sartzeaz gain, Tolosa CF-ek
aukera ugari izan zituen partida oso-
an zehar, markagailuan aldea han-
ditzeko. Justo Lilloren lehen hamai-
kakoak 4-2-3-1 joko sistemarekin
jokatu zuen.

Tolosa CF-ek etxetik
kanpo garaipena lortu du,
lehen jardunaldian
Martuteneri 0-2 irabazi
diote urdinek; ‘Berezi’ eta
Arrieta izan dira
goleatzaileak

Egun osoan. Euskal musika. 

12.30. On ein!
13.30. Gaurkoan albistegia.
17.30. Gaurkoan albistegia.
21.30. Gaurkoan albistegia.
22.00. Gora eta gora beti
herriko taldeen emanaldia.
23.30. Gaurkoan albistegia.

DEIALDIAK
ALEGIA. Mattinen eskutik era-
kusketa erretirodunen taber-
nan. Txiste eta danbolina, ilus-
trazioa eta umore grafikoa. 
IKAZTEGIETA. Urriaren 3an
egingo da Azoka Eguna Ikazte-
gietan. Postua jarri nahi duenak
udaletxean izena eman behar
du eta egunean bertan txekorra
burruntzian erre eta egingo den
bazkarirako txartelak salgai
daude Ostatu tabernan, iraila-
ren 21 arte. Helduek 25 euro,
eta herrikoak diren langabetuek
eta ikasleek 20 euro ordaindu
beharko dute.
LIZARTZA. Lizartzatik mendiz
mendi etxera! Izena emateko
aukera dago interneten kirolpro-
bak.com webgunearen bitartez.
Proba irailaren 20an izango da
eta 07:30ean abiatuko da plaza-
tik. Egunean bertan familia giro-
an beste ibilbide sinboliko bat
egiteko aukera egongo da. On-
doren, bazkaria eta umeentza-
ko puzgarriak izango dira.

GAUR

Eguraldi euritsu sama-
rra, arratsalde erdirarte.
Zaparradak botako ditu eta tar-
teka mardul. Nahiz eta zerua es-
talita agertuko den, tenperatu-
rak gora egingo du: 25-26. Arra-
tsalde erditik aurrera pixkanaka
atertzen hasi eta ostarte batzuk
zabalduko dira. Haize bolada
oso zakarrak izango dira (80-90
km/h), arratsalde erdira arte.

BIHAR 

Giro nahiko motela
izango dugu. Ez du euri askorik
egingo, baina tarteka zaparra-
daren bat botako duenez nahi-
koa izango da giroa tristetzeko.
Euria batez ere goiz partean bo-
tako du. Haizeak mendebal,
ipar-mendebaldetik joko du.
Tenperatura jaitsiko da: 20 
gradu inguruan geratuz.

IKER IBARLUZEA

TOLOSALDEKO ATARIAK ez du bere gain
hartzen egunkarian adierazitako 

esanen eta iritzien erantzukizunik.

MIKEL IRAOLA TOLOSA

Brasilgo ordezkaritza Euskal He-
rrian da egunotan, tokiko garapen
eredua eta agentzien lana ezagu-
tzeko asmoz. Atzo Tolosaldea bisita-
tu zuen.

Garapenek (Garapen Agentzien
Euskal Elkarteak) eta SEBRAE-k
(Servicio Brasileño de apoyo a las
micro y pequeñas empresas), Gi-
puzkoako Foru Aldundiarekin eta Gi-
puzkoako Bazkundearekin batera
antolatu dute bisitaldi hau, Territo-
rios para la ciudadanía proiektua-
ren baitan.

Helburu nagusia Euskal Herriko
tokiko garapen eredua ezagutzea
da, Cantuquiriguaçuko lurraldean
aplika daitezkeen eta bideragarriak
diren ekintza eta proposamenak
identifikatzeko, baita lankidetzak
bilatzeko ere.

Guztira, ordezkari politiko, turis-
mo teknikari, kazetari, nahiz sekto-
re ezberdinetako enpresa publiko
eta pribatuetako ordezkariek osatu-
tako 16 laguneko taldea etorri da
Brasildik.  

Atzokoan, Lehiberrin izan ziren le-
henengo eta behin, garapen agen-
tziaren lana ezagutzeko. Gero, turis-
moa izan zuten aztergai, eta horre-
tan sakontzeko Gorrotxategi
museoan izan ziren. Ondoren, Tolo-

sako Babarrunaren Elkartera berta-
ratu ziren, babarrunaren prozesua
eta bere baitan antolatzen diren eki-
taldi guztiak gertutik ezagutu as-
moz. Ibarrako jatetxe batean baz-
kaldu zuten, eta arratsaldean Goie-
rri aldean jarraitu zuten euren
bidaia.

Olatz Ilarregi, Tolosaldea Garatze-

Brasildik, bertako garapen
ekonomikoa ezagutzeko
Cantuquiriguaçuko
(Brasil) ordezkaritza bat
Euskal Herrian da eta
Tolosaldea ere bisitatu du

neko turismo saileko arduradunak
azaldu zuenez, Tolosaldea Garatze-
nen eta eskualdeko udalen integra-
zioak harritu zien gehien. «Asko gus-
tatu zaie udal guztiek diru kantitate
bat jartzea garapen agentziaren-
tzat. Horrez gain, bertako produk-
tuei balorea emateko moduak ere
harrituta utzi ditu». 

16 lagunez osatutako taldea etorri da Brasildik. MIKEL IRAOLA

Tolosako Babarrunaren elkartea bisitatu dute, besteak beste. MIKEL IRAOLA


